
Kalaallit ujaraataasa erlinnartut uppernarsaatigisinnaasannik periarfissanik 

assigiinngitsunik nassuiaasioqqullugit kingusinnerpaamik UPA 2016-mi 

saqqummiunneqartussamik Naalaakkersuisut peqquneqarnissaannik Inatsisartut 

aaliangiiffigisassaattut siunnersuut. 

(Inatsisartunut ilaasortaq Peter Olsen, Inuit Ataqatigiit) 

  

 

Akissuteqaat  

(Aningaasaqarnermut, Aatsitassanut Nunanullu Allanut Naalakkersuisoq) 

 

Aappassaanneerinninneq  

 

Naalakkersuisut sinnerlugit matumuuna ujaqqanut pinnersaasiassanut uppernarsaammik 

allagartaliisarnissamut periarfissanut tunngatillugu nassuiaasiornissaq pillugu Aatsitassanut 

Ataatsimiititaliaq isumaliutissiissuteqarneranut qujavunga. 

 

Aatsitassanut Ataatsimiititaliap isumaqatigiittup allannguutissatut siunnersuut 

akuerineqassasoq isumaliutissiissummini inassutigaa, tassani allannguutissatut 

siunnersuummi allassimalluni nassuiaat UPA 2016-imut taarsiullugu UKA 2016-imi 

saqqummiunneqassasoq.  

 

2015-imi novembarip naalernerani annikitsumik aatsitassarsiorneq pillugu suliaqarluni 

ataatsimiinnerup inernerisa nassuiaammi ilanngunneqarsinnaanissaat matumuuna 

qulakkeerneqarmat Naalakkersuisut nuannaarutigaat, tamannalu tunngavigalugu 

Naalakkersuisut allannguutissatut siunnersuummut saqqummiunneqartumut tamakkiisumik 

tapersiisinnaapput. 

 

Taamatut annikitsumik oqaaseqarlunga siunnersuut Inatsisartuni 

suliarineqartussanngortinneqarpoq.  


